ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
ՀՀ կառավարության որոշման նախագծի անհրաժեշտությունը պայմանավորված է 2025 թվականի մարտի 5-ի ««Կառավարության կառուցվածքի և գործունեության մասին» օրենքում փոփոխություններ և լրացում կատարելու մասին» ՀՕ-46-Ն օրենքի 2-րդ հոդվածի 1-ին մասի պահանջով։
2. Ընթացիկ իրավիճակը և խնդիրները
2025 թվականի մարտի 5-ին ընդունված ««Կառավարության կառուցվածքի և գործունեության մասին» օրենքում փոփոխություններ և լրացում կատարելու մասին» օրենքի համաձայն հանրային ներդրումների կառավարման գործառույթը վերապահվել է ՀՀ ֆինանսների նախարարությանը։ Մինչև համապատասխան փոփոխությունը հիշյալ գործառույթը վերապահված է եղել ՀՀ էկոնոմիկայի նախարարությանը, որի կիրարկումն ապահովելու նպատակով ՀՀ էկոնոմիկայի նախարարությունը «Հայաստանի Հանրապետության 2025 թվականի պետական բյուջեի մասին» ՀՀ օրենքում նախատեսել էր 1165 ծրագրի 11009 Հանրային ներդրումային ծրագրերի տեխնիկատնտեսական ուսումնասիրություն միջոցառումը՝ 250,0 մլն դրամ։ Հաշվի առնելով վերոնշյալ փոփոխությունները, անհրաժեշտություն է առաջացել ՀՀ էկոնոմիկայի նախարարության կողմից իրականացվող 11009 «Հանրային ներդրումային ծրագրերի տեխնիկատնտեսական ուսումնասիրություն» միջոցառման համար նախատեսված միջոցները հատկացնել ՀՀ ֆինանսերի նախարարությանը։ 
3. Կարգավորման նպատակը և բնույթը 
Հանրային ներդրումային ծրագրերի տեխնիկատնտեսական ուսումնասիրության իրականացումն ապահովելու նպատակով առաջարկվում է ՀՀ էկոնոմիկայի նախարարությանը հատկացված միջոցներից 250.0 մլն դրամը՝ վերաբաշխման միջոցով հատկացնել ՀՀ ֆինանսերի նախարարությանը։ 
4. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ֆինանսերի նախարարության կողմից։
5. ՀՀ պետական բյուջեում ծախսերի և եկամուտների փոփոխությունները
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն նախատեսվում: 
6. Կապը ռազմավարական փաստաթղթերի հետ
ՀՀ Կառավարության որոշման նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի  «1.2 Հանրային ներդրումների կառավարման բարելավում» միջոցառումից։


